
Fríggjadagur 14. november 2014 ·  Nr. 1304 Sosialurin Hugskot og viðmerkingar – send sms til 225000

Oddagrein
Hugskot og viðmerkingar – send sms til 225000

Dagsins redaktørur: Eirikur Lindenskov

Eirikur Lindenskov
eirikur@sosialurin.fo

Eirikur Lindenskov
eirikur@sosialurin.fo

Hugskot og viðmerkingar – send sms til 225000

Stovnaður: 1927 
Útgevari: Sp/f Sosialurin
Uppseting: Sosialurin

Ábyrgdarblaðstjóri:
Eirikur Lindenskov
eirikur@sosialurin.fo

Prent: Prentmiðstøðin
Avgreiðsla: mán - frí
kl. 08.00 - 16.00

Marknaðardeild
lysing@sosialurin.fo

Tórshavn Tórsgøta 1, Postboks 76, 100 Tórshavn
tel. 341800, fax 341801, post@sosialurin.fo

Norðoyggjar Nólsoyar Pálsgøta 1, 700 Klaksvík
tel. 458686 fax 458687, klaksvik@sosialurin.fo

Suðuroy tel. 375364, fax 375464, tel. 228814,
aki@sosialurin.fo, dagfinn@sosialurin.fo

Haldarar, sum ikki hava fingið blaðið, kunnu ringja
tel. 341818 frá kl. 8.00 til 20.00 og boða frá.

Tel. 341800
www.sosialurin.fo

Frank davidsen
kjak síða 20

Nú er 
politiski 
botnurin 
náddur

Heri Mohr
Tíðargrein síða 14-15

Rað­
festa vit 
og skil

Seinasta veljarakanningin setir sum 
vera man nógvar spurningar um pol­
itiska samstarvið. Hóast hon – eins 
og sjey av tíggju veljarakanningum 
síðani valið – gevur andstøðuni meir­
iluta í løgtinginum, so gevur hon 
kortini ikki eitt greitt svar upp á nýtt 
politiskt samstarv og nýggja leiðslu í 
Tinganesi.

Sambært kanningini, so verður 
Javnaðarflokkurin størsti flokkur og 
fær løgmann. Hóast størstur, so er 
tað ikki ein sjálvfylgja, at flokkurin 
fær løgmann. Tí eftir løgtingsvalið í 
1998 fekk Fólkaflokkurin løgmann, 
hóast Tjóðveldi var størri. Tað sama 
endurtók seg í 2002. Og í 2004 fekk 
Javnaðarflokkurin løgmann, hóast 

Sambandsflokkurin var størri. Og í 
2008 fekk Javnaðarflokkur løgmann, 
hóast Tjóðveldi var nógv størri – fýra 
prosent og tveir tingmenn størri. 
Á seinasta løgtingsvalið var Sam­
bandsflokkurin størstur og varðveitti 
løgmann.

Hesi hagtøl siga okkum, at tað ikki 
er ein sjálvfylgja, at størsti flokkurin 
hevur løgmann.

Grundarlagið fyri hesum legði Tjóð­
veldi í 1998, tá tey góvu Fólkaflokki­
num løgmann. Tjóðveldi hevur ongan­
tíð havt løgmann, og á onkran hátt er 
tað ein óskrivað regla, at Tjóðveldi skal 
ikki hava løgmann. Ikki tí, at flokkurin 
ikki hevur fortjent tað fult so væl, 
sum hinir tríggir. Men tað er á onkran 

hátt vorðin siðvenja, at Tjóðveldi skal 
ikki hava løgmann. Kanska ein orsøk 
er, at flokkurin ikki er so íðina at fáa 
løgmann, sum hinir. Kanska tað hevði 
skatt Tjóðveldi óneyðuga nógv, um 
tey høvdu løgmann – og einki vunnu 
á fullveldisleið.

Fólkaflokkurin fær valla heldur 
løgmann – so leingi Jørgen Niclasen 
er formaður. Í so máta er trúvirði 
skatt. Tjóðveldi velur hann neyvan 
til løgmann. Javnaðarflokkurin ger 
tað als ikki, og í Sambandsflokkinum 
hevði hann neyvan heldur havt nógv­
ar stuðlar. 

So skorið inn á bein, so eru tveir 
møguleikar til løgmann: Kaj Leo Holm 
Johannesen ella Aksel V. Johannesen.

Samgongumøguleikarnir eru: 
1. Andstøðan verður samgonga
2. Sitandi samgonga heldur fram
3. Javnaðarflokkurin, Sambandsflokk­
urin og Tjóðveldi (ella onkur av teim­

um smáu)
4. Fullveldissamgonga millum Fólka­
flokkin, Tjóðveldi og ein ella fleiri av 
teimum smáu.

Valið nærkast. Nógvir flúrar 
eru, sum kunnu skaða løgmann og 
samgonguna í vár, kanningin hjá 
Gammeltoft og sakarmálið hjá Jørgen 
Nicalsen. 

Fyri samgonguna hevði eitt val ver­
ið kærkomið – áðrenn tey skulu bera 
fíggjarkarmarnar í tingið í seinasta 
lagi 1. apríl.

Flúrar kunnu framskunda val

Tað er kanska cool við einum 
løgmanni, sum hevur adressu 
í eini løgmansgøtu...

Verður Aksel V. Johanne­
sen løgmaður, so sum veljara­
kannigin í síðstu viku vísir, 
so fáa vit ein løgmann, sum 
býr í ikki færri ein tveimum 
løgmansgøtum.

Hann býr í Maritugøtu 
í Hoyvík. Húsini hjá Akseli 
eru endaraðhús, sum hava 
Maritugøtu til tvær síð­
ur. Triða síðan vendir móti 
Atlagøtu. Meira løgmansligt 
kanst tú ikki búgva – soleiðis 
umgyrdur av løgmansgøt­
um.

Í býlingunum við Løg­
mannabreyt í Hoyvík hevur 

Tórshavnar kommuna valt at 
kalla gøturnar eftir løgmonn­
um. Tær fyrstu fýra gøturnar 
fingu nøvn eftir løgmonn­
unum, sum deyðir vóru: 
Andras Samuelsen, Kristian 
Djurhuus, Petur Mohr Dam 
og Hákun Djurhuus. Tær 
eita Andrasargøta, Kristi­
ansgøta, Pætursgøta og Hák­
unargøta.

Marita Petersen doyði í 
2001. Eftir henni var Maritu­
gøta nevnd. Eftir at Atli Dam 
doyði í 2005 var Atlagøta 
nevnd eftir honum.

Nógv fólk búgva í hesum 
økinum. Serliga í Maritugøtu 
búgva nógv fólk, tí har eru 
raðhús við 131 íbúðum. Í 

hinum fyrru løgmansgøtu­
num eru sethús, sum tískil 
ikki eru so nógv í tali, tilsam­
ans eru 119 matriklar í teim­
um fýra gøtunum.

Men í gøtuni, sum er upp­
kallað eftir Atla P. Dam, sum 
hevur sitið nógv longst sum 
løgmaður, í meira enn 16 ár, 
har býr eingin, og har fer 
eingin nakrantíð at búgva.

Eitt sindur løgið av Tórs­
havnar kommunu  at kalla 
ein lítlan stikkveg millum 
Løgmannabreyt og Karla­
magnusarbreyt eftir Atla 
Dam. Har býr eingin og har 
fer heldur ongantíð nakar at 
búgva...

Løgmaður í løgmansgøtum

Gammeltoft, sakarmál og 
fíggjarkarmar kunnu ávirka...

Tey, sum eiga hús ella íbúð 
kunnu draga andan lætt­
an.

Nú er nevniliga greitt, 
at rentustuðulin tey fáa  
í samband við lánini tey 
hava í húsunum ella íulini, 
verður ikki lækkaður. 

Annars legði Jørgen 
Niclasen, landsstýrismaður 
í fíggjarmálum, uppskot 
fyri løgtingið um at lækka 
rentustuðulin eitt prosent 
um árið, so at hann var 
komin niður á 30 prosent 
í 2019.

Hann sigur, at landskass­
in fer at spara 2,5 milliónir 
fyri hvørt prosent, stuðulin 
lækkar.

Men fíggjarnevndin hjá 
løgtinginum sigur nei til at 
lækka rentustuðulin.

Hetta er eitt av teimum 
fáu málunum, har bæði 
tinglimir úr samgongu og 
andstøðu eru púra samd­
ir og teir vísa á, at í́ 2009 
varð semja gjørd í fíggjar­
nevndini um eina framtíð­
arloysn.

Tí heldur nevndin at tað 
er skeivt at gera broyting­
ar nú, sum ikki neyvt eru 
partar í eini heildarætlan­
ætlan.

– Rentustuðulin hevur 

stóra ávirkan á bústað­
armarknaðin og fíggjar­
marknaðin í Føroyum og 
sostatt ávirkar hann eisini 
virðið á húsum og íbúðum.

– Eisini fer ein broyting 
í rentustuðlinum at ávirka 
stóran part av føroysku 
húsarhaldunum, serliga 
tey, sum nýliga hava tikið 
lán fyri at keypa teirra hús 
og heim.

Fíggjarnevndin er tí 
samd um at heita Jørgen 
Niclasen um at arbeiða 
fyri, at gera langtiðarætlan 
og langtíðarsemju við allar 
flokkar á tingi um, hvussu 
rentustuðulin skal vera í 
framtíðini.

Í hesum sambandi skal 
hugsast um at tryggja 
ein góðan og vælvirkandi 
b ú s ta ð a r m a r k n ­ að, 
f í g g j a r ­
marknað og 
at verandi 
húsaeigarar 
kunnu kenna 
seg trygg­
ar við 
f í g g j ­
arligu 
ú t ­
litini.

Heima við hús er Aksel V. Johannesen umgyrdur av løgmansgøtum – hann hevur 
javnaðarløgmenn til tríggjar síður í endaraðhúsinum í Maritugøtu 79...

Sleppur ikki gera tað 
dýrari at eiga hús


